
LA CONTIA DOU RAT 
CHALLAND-ST-ANSELME (MARICA PINET) 
Version réduite 

Padja 1 

Pasèn dezeut eunna QUIÉNDA, un RAT l’at chtchanca-se la PÉLEUTSA. 

 

Padja 2 

Lo rat vat dou TSAVATÌN é ié dit : 

« Tsavatìn, pé piéjì, afita-mè la péleutsa qué l’èi chtchanca-me pasèn dezeut la quiénda ! ». 

« Ma cheur ! » ié réhpòn lo tsavatìn « Ma dévàn l’èi manca dé PÈI ». 

 

Padja 3 

Lo rat vat dou PORTCHET é ié dit : 

« Portchet, pé piéjì, dona-mè dé pèi pé lo tsavatìn ! ». 

« Ma cheur ! » ié rehpòn lo portchet « Ma dévàn l’èi manca dé FAREUNNA ». 

 

Padja 4 

Lo rat vat dou MOLINÌ é ié dit : 

« Molinì, pé piéjì, dona-mè dé fareunna pé lo portchet ! ». 

« Ma cheur ! » ié rehpòn lo molinì. « Ma dévàn porta-mè dé GRAN ! ». 

 

Padja 5 

Lo rat vat dou TCHAMP dé gran é ié dit : 

« Tchamp dé gran, pé piéjì, dona-mè dé gran pé lo molinì ! ». 

« Ma cheur ! » ié rehpòn lo tchamp dé gran « Ma dévàn l’èi manca dé FÉMÌ pé fére créhtre lo 

gran ». 

 

Padja 6 

Donca lo rat vat da VATCHA é ié dit : 

« Vatcha, pé piéjì, dona-mè dé fémì pé lo tchamp dé gran ! ». 

« Ma cheur ! » ié rehpòn la vatcha « Ma dévàn l’èi manca dé FÉN ». 

 

Padja 7 

Donca lo rat vat dou PRA é ié dit : 

« Pra, pé piéjì, dona-mè dé fén pé la vatcha ! ». 

« Ma cheur ! » ié rehpòn lo pra « Ma dévàn l’èi manca d’ÉVA pé fére crehtre l’erba ». 

 

Padja 8 

É lo rat vat dou RIAL é ié dit :  



 

Padze 2 

 

« Rial, pé piéjì, dona-mè d’éva pé lo pra ! ». 

 

Padja 9 

Donca lo RIAL dona d’éva ou RAT qué la porta ou PRA ; 

é lo PRA ié dona dé FÉN qué el porta a VATCHA ; 

é la VATCHA ié dona dé FÉMÌ qué el porta ou TCHAMP dé gran ; 

é lo TCHAMP dé gran ié dona dé gran qué el porta ou MOLINÌ ; 

é lo MOLINÌ ié dona dé FAREUNNA qué el porta ou PORTCHET ; 

é lo PORTCHET ié dona dé PÈI qué el porta ou TSAVATÌN ; 

é lo TSAVATÌN ié afita la PÉLEUTSA qué el l’at chtchanca-se pasèn dezeut la QUIÉNDA !  


